
హరుమేన నలకొన్న యచలేంద్రకన్య

గరిమెతో బసువశంకరబిరుదాంకు 80

గురుతర వెల్లుట్లగోత్ర పావనుని

గండరగండని ఘనశౌర్యధనుని

గొరడథాత్రీనాథు కూర్మి నందనుని

ఘనుని రావిళ్ల, లింగమహీతలేంద్రుఁ

గనికరం బొదవ వేట్కలఁ బ్రోచుఁగాత. 
85

కళలు గుల్కెడు తమ్మిగద్దియమీఁదఁ

బలుకు తొయ్యలి: గూడి పరమహర్షమునఁ

గొలువుండ బ్రహ్మాండకోట్ల నిర్మించి

యలరుచు నున్న యాయండంబులందు

స్థావరతిర్యక్ప్రచారజంతువుల 

దేవదైత్యగ్రహదిక్పాలవర్య

తారకాద్రిపయోనిధానకాంతార

భూరిచతుర్దశభువనభూతముల

నొనరఁ గల్పించి యాయుః ప్రమాణముల

ననువొంద లిఖియించి యాహారవిధుల 

నద్భుతక్రీడావిహరసంగమము

